
Evangelium vum Fest vun der Helleger Famill (Joer B)
Lk 2,22-40

Den Har sief mat iech all.

An och mat lech.

Aus dem hellegen Evangelium nom Lukas.
Dir all Eier, Har.

>0 >0

WEéi et un der Zait warr,
fir sech dem Moses sengem Gesetz no rengegen ze loossen,
hunn de Jouseph an d'Maria de Jesus erop op Jerusalem bruecht,
fir hien dem Har ze weien
— esou weéi am Har sengem Gesetz geschriwwe steet:
All mannlecht Kand, dat der Mamm hire Schouss opmeécht,
soll helleg genannt an dem Har geweit ginna —
a fir Affer duerzebréngen
— esou weéi am Har sengem Gesetz gesot gétt:
eng Koppel Duerteldauwen oder zwou jonk Dauwenb.

Zu Jerusalem war e Mann, dee Simeon geheescht huet.
Dése war gerecht a fromm,

hien huet drop gewaart, datt Israel getréischt géif,
an den hellege Geescht war op him.
Vum hellege Geescht war him virausgesot ginn,

hie geséich der Doud net,

éier hien dem Har sai Christus gesinn hatt.

Geleet vum Geescht, ass hien elo an den Tempel komm,
a wéi d'Elteren hiert Kand, de Jesus, erabruecht hunn,
fir dat, wat vum Gesetz fir hie virgeschriwwe war, ze maachen,
huet de Simeon d'Kand an seng Aerm geholl,
huet den Herrgott gelueft a sot:
"Elo kanns du dain Dénger, Har,
a Fridde goe loossen, esou wéi s du gesot hues,
well meng Aen hunn d'Rettung gesinn, déi vun dir kénnt
an déi s du fir all d'Vélleker bestémmt hues,
e Liicht, dat Offenbarung bréngt fir d'Heeden
an Herrlechkeet fir dai Vollek Israel."

Dem Jesus sai Papp an seng Mamm hunn sech gewonnert iwwer dat,
wat iwwer d'Kand gesot gouf.

Dunn huet de Simeon si geseent,

an hie sot zu der Maria, dem Jesus senger Mamm:
"Kuck, deen heiten ass agesat,
fir datt duerch hien der vill an Israel falen
an datt vill anerer opgeriicht ginn,

an hien ass agesat, fir en Zeechen ze sinn, deem widdersprach gétt
— dir selwer awer fiert och e Schwaert duerch d'Seil.

Esou solle ville Ménschen hir Gedanke bekannt gemaach ginn."

Do war och d'Hanna, eng Prophéitin,
dem Penuél aus dem Stamm Ascher seng Duechter.
Si war scho bei Alter.
Als jonkt Meedchen hat si sech bestuet
a siwe Joer laang mat hirem Mann gelieft.
Elo war si eng Witfra vu 84 Joer,
déi net vum Tempel fortgaang ass
an dem Herrgott Dag an Nuecht
mat Faaschten a Biede gedéngt huet.

An désem Ament ass si dohi komm,

huet den Herrgott gelueft

an huet all deenen, déi op d'Erléisung vu Jerusalem gewaart hunn,
vum Kand erzielt.

Nodeems d'Maria an de Jouseph alles erféllt haten,

wat vum Har sengem Gesetz virgeschriwwe war,

sinn si a Galilaa an hir Stad Nazareth hanneschtgaang.
D'Kand awer ass gewuess an ass staark ginn,

et war erféllt mat Weisheet,
an dem Herrgott seng Gnod war op him.

G. Evangelium vun eiser Har Jesus Christus.
A. Dech, Christus, luewe mir.

aEx 13,2.12.
blev12,8.



